
Madaidaz inqumisan hapav dalag taismi tau tu sinlatuza

Ihaan laupaku minmamakklang diganin, minpakaliva inqumisan,
antahan makazhhavan mindanumin pav, ihan itasipal dalag madungdung
sunmangang mingna mutuszug tasa luak, maszang tuza ihapav dalaq
kananak maliaskaz kanasang ita ki! duqi niang ata laupaku tana tu na
masikua, ugaitu maki niata minsanmut kukuzaun, tasbanin tas-a saba
gabassin, imita inqgumisan hapav dalag, na dungzav in askaaun minkulali!

Pagpun, haip tu ganian iti aak taqgu mamu, makuag ata minuni
masasaipuk? manaka saininuan a haiza tu hima sindailaz.

Taismi tas’a, pisihalun mapavaz a sintakunav. maga haqil a paihanun
padangin hagil ta, maki kalasu a paihanun padangin kalasu ta, nanutu asa
kapimupaun nitu magtu tisuni kapisingan galmangun nin matakunav, maki
nii ata kapimupa sinpalatuza a mingalmang sintakunav minmadia, pagpun
na imita inqumisan dalag kasalpun miliskin!

Taismi dusa, maki magtu tan-anak a tananaka, katu sisdang tama tina
amaun munhan kaku. magansiap as? amaun ata tama tina mita sasatun

munhaan kaku pinsuma tuza dusa tutikis matiun gan-num qusdul, duanang

tuza muaz tatini bunun, diagi dadusa bunun, tas-saba ta, dusa-saba ta...
maki anpukunin a dungzan in na mingalmang!

Taismi tau, asa tu makadim, katu pitmaazum paltatauun. altupa ki niia
danum magqlis, maki buntuun paltatauun nanutu pinmamaz. Ihaan laupaku,
sasagudan nitu malkaqundug, maki nii ata pismantuk makadim uukmaia
danum, palandu tupa tasa diganin, minuka mita danum maqtu ikmaiun.

Tanakin vaivivaivi tu sinpabazbaz, dugi asa aupa aas maszang aak
minuni malkasia malgagaipu, miszang amin malgaqgaipu atusgaingung ita tu
maiqudas? madaidaz ata inqumisan hapav dalaq ti, nii ata umuaz galmangun
sadu, ihaan ata madaidaz inqumisan hapav dalaq tu, asa amin mapiszang
madaidaz imita minkikingna, maqtuang imita minkikingna ihaan
maningzavan malisiahal miqumis, tuqumis amin takilaupaku miniqumis,
siin imita minkikingna maqtu kapimupa paitu hima sinpatumantuk a

iliskinan, malinaskal minuni malgagaipu!

